
ПӖРРЕМӖШ КОМПОЗИТОРСЕНЕ АСӐНСА 
Чӑваш ӗлӗк-авалтанпах лайӑх уявра е хӑйшӗн паллӑ кун, пӗр-пӗр 
ӗҫ ӑнсан тата ырӑ хыпар илтсен савӑк юрӑ шӑрантарма е урӑхла 
майпа савӑнма юратнӑ. Пирӗн авалхи халӑхӑн пуян хайлавӗсене 
XVII-XIX ӗмӗрсенче Атӑл тӑрӑхне килсе ҫӳренӗ нимӗҫ, венгр, 
финн, араб тӗпчевҫисемпе ӑсчахӗсем ҫырса илнӗ. 

XX ӗмӗрччен чӑвашсен аслӑ е 
вӑтам пӗлӳ илнӗ пӗр композитор та 
пулман. Пирвайхи композиторсем -
Федор Павлов, Степан Максимов 
тата Григорий Л исков - шӑп 100 ҫул 
каялла пӗр вӑхӑтра Чӗмпӗрти чӑваш 
учителӗсем хатӗрлекен шкула вӗрен-
ме кӗнӗ. Кунтах ҫав ҫулсенче чӑваш 
театрне йӗркелесе яраканӗ, артист 
тата драматург Иоаким Максимов-
Кошкинский, мухтавлӑ Кӗҫтенттин 
Ивановпа Микулай Шупуҫҫыннин /Ва
сильев/ тата пирӗн халӑхӑн ытти 
ҫутӑ "ҫӑлтӑрӗ" пӗлӳ илнӗ. 

Паллӑ композитор, ҫыравҫӑ тата 
драматург Федор Павлов хальхи 
Ҫӗрпу районӗнчи Патӑрьел /Богаты
реве/ ялӗнче 1892 ҫулхи авӑн уйӑхӗн 
25-мӗшӗнче ҫуралнӑ. Эппин Федор 
Павлович ҫуралнӑранпа - 115 ҫул 
ҫитрӗ. Унӑн талантне ҫӗр ҫула яхӑн 
каялла чи малтан И.Я.Яковлев тата 
И.М.Дмитриев пултаруллӑ педагог-

музыкант асӑрханӑ. Ахальтен мар 
ӗнтӗ Чӗмпӗр чӑваш шкулне лайӑх 
паллӑсемпе пӗтернӗ вун сакӑр ҫулти 
Хӗветӗре кунтах ӗҫлеме хӑварнӑ. 
Ҫамрӑк педагог тата композитор 
иртнӗ ӗмӗрӗн 10-мӗш ҫулӗсенче 
чӑваш халӑх юррисене илемлетес 
тӗлӗшпе нумай ӗҫлет, хӑй те ҫӗнӗ 
кӗвӗсем хайлать: "Шур кӑвакал 
вӗҫтертӗм", "Легенда", "Чӳк", "Вӑйӑ" 
т.ыт.те. 

1912 ҫулта Чӗмпӗр чӑваш шкулӗ-
нче вӗренекенсемпе педагогсем М.И. 
Глинкӑн "Иван Сусанин" ,оперин хӑш-
пӗр сыпӑкне юрланӑ. Пурне те 
тӗлӗнтерсе, тӗп геройӑн партине 
Федор Павлов шӑрантарнӑ. Ҫакӑн 
ҫинчен 1913 ҫулхи нарӑс уйӑхӗн 
вӗҫӗнче Чӗмпӗрте тухса тӑнӑ "Сим-
бирянин" хаҫатра ҫырнӑ. 

1917-1919 ҫулсенче Федор Павло
вич Шупашкар уесӗнче миравай су-
дьяра, Шӗмшер вулӑсӗнче халӑх 

судйинче ӗҫленӗ, "Канаш" хаҫат ре-
дакцийӗпе тачӑ ҫыхӑну тытнӑ. Ҫак 
вӑхӑтра вӑл "Судра" комеди ҫырнӑ, 
ӑна "Шурӑмпуҫ" журналта пичетленӗ. 
Тепӗр виҫӗ султан вара унӑн "Ялта" 
драми кун ҫути курнӑ. 

Пурӗ 38 ҫул пурӑннӑ вӑл. Хӑйӗн 
пӗтӗм пурнӑҫне чӑваш халӑхне ха-
лалланӑ. Ф.Павлов ҫӗре яхӑн халӑх 
юррине ҫырса илсе, вӗсене пӗччен е 
хорпа юрлама илемлетнӗ. Вӗсенчен 
хӑшӗсене /"Шупашкар туйи", "Олту", 
"Пирӗн урам анаталла", "Ай, улми, 
cap улми", "Пиҫнӗ пиҫмен ҫырла-
шӑн", "Вӗлле хурчӗ", "Чӗнтӗрлӗ 
кӗпер"/ халӑх хорӗсем, Чӑваш пат-
шалӑх академи капелли, пултарулӑх 
коллективӗсемпе уйрӑм юрӑҫсем шӑ-
рантараҫҫӗ. 

Республикӑри концерт деятелӗсен 
союзе /председателе А.Ф.Кравчук/ 
тата Чӑваш патшалӑх академи капел-
лин дирекцийӗ /В.П.Иванов/ пуҫарни-
пе Ф.П.Павловпа С.М.Максимов 
ҫуралнӑранпа 115 ҫул ҫитнине халал-
ласа Чӑваш Енре музыка эрни йӗрке-
леме палӑртнӑ. Пӗрремӗш концерт-
сем Шупашкар районӗнчи Тренккас-
синчи вӑтам шкулта тата Апашри 
клуб-музейре иртрӗҫ. Раҫҫей халӑх 

артисчӗ М.Н.Яклашкин ертсе пыракан 
паллӑ коллективен концерт реперту-
арӗнче, паллах, Федор Павловичпа 
Степан Максимович хайланӑ е илем-
летнӗ халӑх юрри ытларах. Вӗсене 
академи капеллин хӑватлӑ хорӗ, ҫавӑн 
пекех уйрӑм солистсем - Чӑващ 
халӑх артисчӗсем Александр Орловпа! 
Зоя Лисицына, ЧР тава тивӗҫлӗ 
артисчӗсем Михаил Мокшановпа< 
Иосиф Александров, Ф.М.Лукин ячӗллӗ 
республикӑри фестиваль лауреачӗсем) 
Татьяна Сергеевӑпа Вячеслав Bax-i 
теркин шӑрантараҫҫӗ. 

Пултаруллӑ композиторсемпе ха-| 
лӑх юратакан артистсем Тӑвай райо-
нӗнчен ытларах тухнӑ. Раҫҫей халӑх 
артисчӗ, Чӑваш Республикин искусен 
висен тава тивӗҫлӗ деятеле М.Н.Як
лашкин та ҫак тӑрӑхранах. Ҫакна 
шута илсе музыка эрнине Тӑвай 
районӗнче ирттерме палӑртнӑ. Морис 
Николаевич ертсе пыракан коллектив, 
авӑн уйӑхӗн 28-мӗшӗнче Тушкил тата! 
Чутей ялӗсенче пулать, пысӑк кон
церт кӑтартать. 

